          Descriptions of Appearance
1. Сцяпан паглядзеў крыху ўслед высокаму, дужаму і мудраму бацькаваму брату – той, гэтак неспадзявана і балюча развярэдзіўшы душу, аддаляўся, меншаў, знікаў у прыцемках, - а потым крануў лейцамі каня і пакрочыў па тупкай ужо сцежачцы, слухаючы, як радасна фыркае, весела спяшаецца да дому Гняды, прыемна шапацяць колы па сырым жвірыстым пяску, знаёма рыпяць дуга і гужы, а заадно вабна ляжаць агромністыя валуны ўздоўж дарогі. 

2. Сын – у мяккіх атопачках, у доўгай кашульцы і шапачцы, завязаняй шнурочкамі на шыі, - як толькі бачыў яго, бацьку, імкнуўся на двор, ледзь не вырываючыся з бабчыных натруджаных рук.

3. – Заседзелася недзе наша маладая… - быццам вінавата сказала маці, гадамі яшчэ не старая (ёй было сорак пяць гадоў, ён, Сцяпан, яе старэйшы сын), але на выгляд зусім пажылая ўжо жанчына: знясільваючая праца, чацвера дзяцей, смерць мужа ў раннім веку, блакада і прымусовы вываз на нямецкія землі паклалі свой цяжкі адбітак.

4. Сын – худзенькі, але пруткі, падобны і на яго, светлавалосага бацьку, і на смуглаватую маці – таптаўся побач, то намагаючыся ўхапіць паленца, то спрабуючы ўсесціся на рукі, а гаспадыня ў гэты час пачала даставаць з новай, але добра варкай печы цяжкія чорныя саганы.

5. А яшчэ гэты па-дзёрзку загнуты носік на круглаватым твары, чарнявыя вочы і пышныя валасы!..

6. Сёння Марыся таксама апусцілася на край: неўзабаве паказала свае гладкія плечы, хвалюючы раўчук на спіне, які вось хораша закрылі апушчаныя цёмныя валасы.

7. Якраз у гэты час пачаў набліжацца сюды цяжкі гул-стогн, а неўзабаве на блізкай дарозе паказаліся шэрая кабіна, дзе сядзеў малады мужчына ў ваенным выцвілым бушлаце без пагонаў, у заліхвацкай насунутай на вочы кепцы, за кабінай і над ёй – тоўстыя хвоі з няроўна зрэзанымі камлямі.
8. Кураглядаў – сярэдняга росту, гадоў на пяць старэйшы за Сцяпана, круглатвары, з маленькімі бясколернымі, але пранізлівымі вачыма, у выцертых афіцэрскіх галіфэ, шынялі без пагонаў і ў фуражцы без кукарды – падслухоўваў.

9. Гэтая глухаватая старая загучна застукала-заляскала дзвярыма.

10. Па тым, як маладая светлавалосая і зыркатая, як труска, паштавічка спешна падхапілася, адчуў: штосьці прыйшло.

11. Малады яшчэ, халасцяк, той хіхікаў, штосьці бесаромнае гудзеў у вушы таксама маладой, незамужняй Валянціне.

12. Малы, шчуплы, чорны, як цыган, гультай і хітрун.
13. - Бадай, ужо зацяжкая і непаваротлівая для сваіх гадоў.
14. Вось тая стройная і лёгкая. А якая ў той шыя! На самой справе лебядзіная, быццам у артысткі!

15. Клопікаў – лысы і мурлаты таўсцючок – і сёння хацеў пагладзіць Дзіка, але той не даўся, пагрозна загірчэў.

16. – Што ў цябе, Іван? – запытаў у яго Кураглядаў, бачачы добра знаёмы абветраны твар, дзе асабліва вызначаюцца зялёна-рудаватыя бессаромныя вочы, тоўсты мясісты нос і адтапыраныя цяжкія губы.

17. – Ну, а ў цябе што, Барыс? – запытаў Кураглядаў у  Навуменкава – русявага, з гладкім, нібы ў дзяўчыны, тварам, не рэзкага і не ўспылістага, як ён ці Клопікаў, а далікатнага.

18. Учора, як і заўсёды, выкручваўся, піў мала, дык, бач, цяпер свежы, выгалены, пыхкі ад маладога здароўя.

19. Мала таго, што малога росту, дык яшчэ не адукаваны, грубаваты, з непаважанай у вёсцы сям’і.
20. Тыя былі адзін да аднаго: рослыя, плячыстыя, з глыбокімі спакойнымі вачыма і прамымі важкімі насамі.Бацка меў сіваватыя вусы і бараду, а сын быў без вусоў і без барады, толькі з падрослым за ноч шчаціннем, выглядаў зусім молада і хвацка.

21. Калі зайшлі ў хату, Кураглядаў убачыў: яго памочнікі – спрытныя людзі.

22. Каля палаючай печы, сашчапіўшы рукі, стаіць невысокая гаспадыня ў доўгай цёмнай спадніцы і валёнках, нема пазірае на ўсіх.

23. З-за шырмы высунуўся нічым не ўзброенны, босы, у споднім, высокі і плячысты, вельмі падобны на Адама малады мужчына, з-за яго мірна, але насцярожанна выглядвала таксама босая маладзіца ў доўгай кашулі.
24. Кураглядаў, бачачы гэта, адчуў: гаспадаровая злосць не так на гэтага маладога шкодлівага блазнюка, як на яго, старшыню сельсавета.

25. Там яны адразу ўбачылі, як з брукаванкі збочвае да іхняга плота конь, а на калёсах, на ахапку сена, звесіўшы цераз драбіны ногі ў лапцях, сядзіць пажылы барадаты дзядзька ў кажушку і аблавушцы.
26. Так пайшло спрадвеку, што ў гэтым баку жылі людзі і русявыя,  нават светлавалосыя, з блакітнымі вачыма, і цемнаватыя, зялёна-рудавокія.

27. Некалі, дзяўчом, як помню, была падцыглястая, лупаценькая, а цяпер, глядзі ты, як вылюдзела!

28. Ён прыгарнуў яе, здаецца, зусім лёгкую і слабую.

29. Калі вярнуўся на плошчу, убачыў: маці абкружылі маладыя прыгожыя цыганкі ў доўгіх і разнакаляровых сукенках, побач з цыганкамі – іхнія напаўраспранутыя чарнамазыя дзеці.

30. – Дарога ваша, цётка, будзе шчаслівая, - абварожвала круглатварая бойкая чарняўка, трымаючы матчыну руку і разглядаючы яе багатую на раўчучкі далонь.

31. – І ўжо гулліва яму: - Красівы малады мужчына!
32. – Не будзь такі горды, красавец, - усміхалася прыгожымі вачыма і, здаецца, зазірала ў душу маладая гаваркая варажбітка.

33. З людзьмі ладзь, не гні карак перад дужым і багатым, не здзекуйся са слабога і беднага…

34. Кураглядаў рэзка ўскінуў галаву: у кабінеце стаяў невысокі, худы, даўно ўжо няголены мужчына ў зношаным салдацкім шынялі, з пустой торбай у апушчанай руцэ.

35. Застары на свае сорак гадоў, сівы, маршчыністы, неяк надта ўвесь апушчаны – як у іх казалі, “ледащий мужичонка”.

36. Ён з зайздрасцю аглядзеў яго поўныя шчокі, дзябёлыя плечы і досыць напхнуты ўжо жывот пад афіцэрскім мундзірам і папругаю, дыхтоўныя сіняе галіфэ і хромавыя боты.
37. Невысокі, мажны Курлоў і  іхні ўчастковы Лявонаў – праўда, цяпер, канечне, у цывільным.
38. “Пачакайце, - сказала тоўстая кабеціна з жоўтым мурзатым сцяжком у руцэ. – Няхай цягнік пройдзе.”
39. Адзін з іх,нізкі і рабаціністы, перагароджвае мне нагой шлях: “Куды? У брудных чаравіках?”
40. Невысокая, нязграбная, непісьменная.

41. Усе сярэдняга росту, плячыстыя, малагаваркія і лютыя.

42. Хоць, сказаць шчыра, душу ўсё ж нейкая трывога тачыла: хаўрус то хаўрус, але Гітлер – не такі ўжо добранькі ды лагодненькі, як прыкідваецца, як цяпер нашы гаварыць пачалі.
43. Ясна, кабінет самы добры зладзіў, у прёмную рыжую красуню пасадзіў.
44. “Хто ў нас такі малады і прыгожы?”
45. Малады яшчэ быў, не пільны.
46. За масіўнымі дзвярыма (узбоч – райкомаўскія і райвыканкомаўскія шыльды), каля масіўнага дубовага стала з тэлефонам, сустрэў паджылы бледны міліцыянер-старшына.
47. Убачыўшы яго, насустрач памкнуўся Курлоў – невысокі, куртаты, з капой віхрастых цёмных валасоў на круглай, як качан, галаве і з цёмнымі густымі бровамі.

48. Гэты Мірзоеў – малады, гадоў пад дваццаць пяць, чарнавалосы і смуглявы, нібы толькі што з поўдня – адмысловы чалавек.

49. Тры-чатыры чаркі  кульну – і ўсё, гайда дадому! – загадаў сабе Кураглядаў, бачачы, што на яго настойлівы стук ідзе адчыняць дзверы стары тоўсты вусаты швейцар у сінім касцюме і з чырвонымі лампасамі ды з чырвоным абадком на фуражцы.
50. Высокая, гонкая, заўсёды хмурная Гэля.
51. Тым больш, што тут жа Супраневіч, Мішкаў бацька, худы, як хрушч, чарнявы ядавіты мужчына, даў волю свайму языку-жалу:
· Глядзі ты, расеяц ужо!

52. Ваенкамацкі дзяжурны, паджылы чырванашчокі і паўнаваты старшына, паслухаўшы яго, спачатку зазірнуў у сваю кнігу-сшытак, а потым сказаў, куды ісці.
53. У вузкім, прадаўгаватым, пафарбаваным ў зялёны колер пакоі – акно, шафа з папкамі, стол, за ім – русявы маладжавы афіцэр  у паношанай форме, з ордэнамі і медалямі на грудзіне.
54. Тут таксама было акно (закрачанае, напалову замазанае белай фарбаю), сцяна злева была голая (толькі з вялізнай картай), а справа стаяў стол з тэлефонам, за сталом сядзеў малады, з рыжа-жаўцістымі (вожыкамі) валасамі, з пукатым невысокім лобам, хмурны, з цяжкім позіркам незразумелага колеру вачэй лейтэнант у зялёнай гімнасцёрцы і сініх галіфэ.
55. Грыгарцэвічу хацелася, каб калматы чалавек у пакамечаным плашчы і брудных чаравіках, які ляжаў на ніжнім палку, падцягнуў ногі, дазволіў прысесці, памог асвойтацца ў незнаёмым, загадкавым для яго месцы, але той, хоць і адчуваў ягонае жаданне, нават не паварушыўся.
56. Не то падлетак, не то нізкі малады мужчына. У ботах, у доўгім чорным паліто і нацягнутай на вочы кепцы. З касмылямі за вушамі і на шыі, аброслы шчэццю. Значыць, дарослы ўжо чалавек.
57. Паколькі ён цяпер быў блізка, Грыгарцэвіч падняў на яго вочы: паджылы, хоць цяпер трошкі аброслы, але тонкія вусны, даўгаваты роўны нос, высокі лоб,  акуляры  на тонкіх, пазалочаных дужках, паліто, белы шалік на шыі – усё паказвае, што гэты чалавек не толькі не апушчаны, але і не просты, вучаны.
58. Як гэта так, па-вашаму, маладыя, здаровыя, не працуюць, але хочуць жыць сытна?
59. Сустрэў яго знаёмы чэкіст – не, не той, што дапытваў у ваенкамаце, а іншы, высокі, худы, бледнатвары, што прыязджаў летась на матацыкле на хутар і прасіў расказаць пра паліцэйскіх і старастаў, іхніх родных і знаёмых з вёсак.
60. Там, у кабіне, сядзелі шафёр-салдат у шынялі, нябачаны дагэтуль нізкі і куртаты старшына ў бушлаце, а тут, у паўасветленай будцы, - маладзенькі светлавокі салдат і трохі старэйшы, смуглы сяржант (абодва з наганамі), а за замкнёнай жалезнай перагародкай сядзелі яны, Грыгарцэвічы, і яшчэ некалькі сялян-хутаранцаў з прывянкоўскіх вёсак.
61. – Перавозяць нас у бальшую цюрму, ці што? – падаў голас пажылы насаты мужчына з Куля.
62. У салдацкіх кірзачах, абвіслым зашмальцаваным галіфэ, у шэрай, з зялёнымі кветачкамі, нямецкай марынарцы, як тут кажуць, штрыфлі якой былі загнутыя.
63. Тая – у старых, пашытых валёнках, доўгай, да зямлі, спадніцы, паўсачку ды цёплай хустцы, хоць на дварэ ярка ды цёпла ззяе сонца, сагнутая, з кіёчкам – адхіліла хустку ад вуха.
64. Бачачы, што з глухаватаю старой мала толку гаварыць, Кураглядаў павярнуўся да большага, гадоў сямі, босага хлопчыка ў штанах з салдацкага зялёнага галіфэ:          - Дзе маці? 
65. Сярэдняга росту, тонкая і худая. Як і маці, у зімовых валёнках, доўгай спадніцы і хустцы-канаплянцы.

66. Стары, барадаты, у паношаным суконным фрэнчы, у такім жа суконным галіфэ, у лапцях.

67. Аўталаўка з раёна, каля яе – знаёмы малады каржакаваты шафёр па мянушцы Цыркач, таўставатая, сярэдніх гадоў прадаўшчыца Лёдзя ў куфайцы паверсе белага халата і кругленькі паджылаваты Півавараў – лектар райкома партыі.
68. Цяпер не ў строгай сталінцы, а ў новенькім, мусіць, амерыканскім, клёшным касцюме, у белай кашулі і пры гальштуку, добра пастрыжаны і выгалены, узнёслы.

69. Няўжо вунь тая невысокая бабулька з худым і цыбатым хлапчуком?
70. Мая Маруся – прыгорбленая, у гумовіках на босую нагу, у куфайцы – і сын, падобны на мяне, як дзве кроплі вады!
71. Маруся з сынам толькі абвялі мяне позіркам – мае бліскучыя хромавыя боты, спраўныя афіцэрскія галіфэ і мундзір, мой поўны твар – і выглядаюць па баках.
72. Нечакана варухнулася невысокая, разголістая бярозка, і з-за яе выйшаў нізкі чалавек у зялёным цывільным балахоне.

73. Вастраносы, даўно ўжо няголены.

74. Гэты  - сярэдняга росту, светлавалосы – быў у выцвілай салдацкай гімнасцёрцы.

75. У новых хромавых ботах, у суконным галіфэ і дыхтоўнай белай кашулі, рыжы і з чырванаватымі вачыма.

76. Як уведаў ужо Сцяпан, гэты Філіповіч – сярэдніх гадоў, высокі, светлавалосы і блакітнавокі – адмысловы чалавек.
77. Абодва рослыя, плячыстыя.
78. Ты адразу тут мне не спадабаўся, стаў на маім ўляху: бач, высокі, прыгожы, дужы, спрытны!
79. Цяпер – старая, з глыбокімі маршчынамі, але са знакам былой красы – жыве адна ў сваёй аселай хаціне, сын і дачка – у Мінску.
80. Паехаў у ваш Саюз, пахадзіў па кабінетах, урэшце трапіў да высокага і тонкага кансультанта.
81. Як цяпер бачу яго за трыбунай: невысокі, камлюкаваты, у хромавых ботах і ў сталінцы, раз-пораз падымаўся на дыбачкі, каб здавацца вышэйшым.
82. Капітан, тоўсты, чырвоны, падхапіўся, паправіў на паясніцы кабур, дастаў з планшэткі блакнот, самапіску і ўставіўся, як каршун, на барадатага гаваруна:
- Фамілія?
